PAGE  
4

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"А.А.Католиков нима премияяс йылысь" Коми Республикаса 

Правительстволöн 2002 во май 16 лунся 56 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "А.А.Католиков нима премияяс йылысь" Коми Республикаса Правительстволöн 2002 во май 16 лунся 56 №-а шуöмö татшöм вежсьöмъяс:

1) 1 пунктса коймöд абзацын "семейнöй челядь керкаяс" кывъяс вежны "семья кодь челядь керкаяс" кывъясöн;

2) 2 пункт киритны;

3) А.А.Католиков нима премияяс кузя комиссияö пырысьясöс, мый вынсьöдöма шуöмöн (1 №-а содтöд), киритны;

4) А.А.Католиков нима премияяс йылысь положение, мый вынсьöдöма шуöмöн (2 №-а содтöд), гижны содтöд серти.

Коми Республикаса Юралысь                                                      В.Торлопов

Сыктывкар

2005 вося март 16 лун

58 №

Коми Республикаса Правительстволöн

2005 во март 16 лунся 58 №-а шуöм дорö

содтöд

"Вынсьöдöма

Коми Республикаса Правительстволöн

2002 во май 16 лунся 56 №-а шуöмöн

(2 №-а содтöд)

А.А.Католиков нима премияяс йылысь 

положение

1. А.А.Католиков нима премияяс (водзö – премияяс) сетсьöны:

1) челядь керкаяслы, школа-интернатъяслы (водзö – велöдан учреждениеяс):

практическöй разработкаяс пыртöмысь, кутшöмъяс бурмöдöны быдтасъясöс воспитайтöм, велöдöм да быд боксянь сöвмöдöм, социальнöя адаптируйтöм да оланпас серти быдтасъяслысь интересъяс пыдди пуктöмысь;

велöдöмын да воспитайтöмын авторскöй да öнiя технологияяс лöсьöдöмысь да пыртöмысь;

педагогическöй мастерствоысь, профессиональнöй уджын ыджыд вермöмъясысь;

2) приёмнöй семьяяслы, семья кодь челядь керкаяслы:

приёмнöй семьяö, семья кодь челядь керкаö примитöм кагаöс овмöдöм кузя приёмнöй бать-мамлöн бур уджысь да асшöр олöмö сiйöс дасьтöмысь;

Кагаöс быдтiгöн воспитательнöй технологияясöн вöдитчöмысь.

2. Премияяс сетсьöны Коми Республикаса Правительствоöн быд во ноябрын воддза велöдчан волöн кывкöртöдъяс серти.

3. Премия сетöм вылö Коми Республикаса йöзöс велöдан да вылыс тöдöмлун министерствоö быд во октябр 1 лунысь оз сёрджык сетöны премияяс вылö премия босьтны кöсйысь кандидатъяслысь татшöм документъяс да материалъяс (водзö – документъяс):

1) опека да попечительство органсянь премияяс вылö кандидатъясöс индöм йылысь представление;

2) юöра справка (велöдан учреждениеяслы):

велöдан учреждениелöн ним, воссян во, пошта адрес, банковскöй реквизитъяс, велöдан учреждениелöн аттестация да аккредитация йылысь пасйöдъяс, телефон;

научнöй ним, велöдан учреждениеса педагогъяслöн учёнöй степеньяс да наградаяс, быдтас лыд да состав;

велöдан учреждениелöн материально-техническöй база: здание тип, сылöн öнiя серпасыс, велöдöмöн-уджöн могмöдöм (мастерскöйяслöн, цехъяслöн лыд, сэнi уджалан места лыд), автомашинаöн могмöдöм, видз-му овмöс техника (сылöн öнiя серпас), подсобнöй овмöс, сы лыдын му участок (га), уджö велöдан база да мукöд пасйöдъяс;

уджлöн туйвизьяс: велöдан процессö инновационнöя сибöдчöм, асшöр олöм кежлö быдтасъясöс дасьтöмын велöдан уджлöн аслыспöлöслун да верктуй, велöдан учреждение помалысьяскöд йитöдъяс (налы отсöг сетан формаяс), быдтасъясöс уджö дасьтöм да уджсикас бöрйöм.

Справка дорö содтыссьöны велöдан уджтасъяс, педагогъяслöн творческöй уджъяс, быдтасъяслöн творческöй уджъяс да мукöд материал, кодъяс серти позьö бурджыка тöдмавны велöдан учреждениелысь уджсö;

3) татшöм пасйöдъяса юöр (приёмнöй семьялы, семья кодь челядь керкалы):

приёмнöй бать-мамлöн, бать-мам-воспитательяслöн ов, ним, вич, приёмнöй семья, семья кодь челядь керка котыртан во, челядь лыд; 

приёмнöй бать-мамлöн, бать-мам-воспитательяслöн уджын вермöмъяс: челядьлöн быд боксянь сöвман öд да дзоньвидзалун;

бöръя 3 вонас велöдчöм помалысьясöс уджöн могмöдöм да шöр тöдöмлуна уджсикасö да вылыс тöдöмлуна уджсикасö велöдан учреждениеясö пырöм (кор эмöсь велöдчöм помалысьяс).

Юöр дорö содтыссьöны материалъяс, кодъяс серти позьö бурджыка тöдмавны приёмнöй бать-мамлысь да бать-мам-воспитательяслысь удж.

4. Документъяс сетсьöны премия босьтны кöсйысь быд кандидат кузя торъя скоросшивательын сетöм документъяс лыддьöгкöд.

5. Тайö Положениесö торкалöмöн сетöм документъяс бöр бергöдсьöны видлавтöг.

6. Тайö Положениеыслöн 3 пунктын лыддьöдлöм документъяс видлавсьöны Коми Республикаса йöзöс велöдан да вылыс тöдöмлун министерствоын Коми Республикаса йöзöс велöдöм да вылыс тöдöмлун кузя министрöн урчитöм пöрадок серти.

7. Премия вылö кандидатъяслысь документъяс видлалöм бöрын Коми Республикаса йöзöс велöдан да вылыс тöдöмлун министерство дасьтö премияяс сетöм йылысь Коми Республикаса Правительстволысь тшöктöм бала да индöм ногöн пыртö сiйöс Коми Республикаса Правительствоöн видлалöм вылö быд во ноябр 1 лунысь оз сёрджык тайö Положениеыслöн 3 пунктын индöм документъясöн да Коми Республикаса йöзöс велöдан да вылыс тöдöмлун министерствоын документъяс видлалöм йылысь материалъясöн.

8. Премия босьтысь кандидатъяслы сетсьö "А.А.Католиков нима премияа лауреат" ним да "А.А.Католиков нима премияа лауреат" диплом".".

исп. Исакова

